
BESTELAKO XEDAPENAK
KULTURA SAILA

125
EBAZPENA, 2011ko abenduaren 14koa, Hizkuntza Politikarako sailburuordearena, IKT deialdiari 

dagozkion 2011ko diru-laguntzak esleitzen dituena.

Kulturako sailburuak 2011ko apirilaren 20an emandako Aginduan informazioaren eta 
komunikazioaren teknologietan (IKT) euskara sustatu, garatu edota normalizatzeko diru-laguntzei 
buruz ezarritakoari jarraituz (2011ko maiatzaren 10eko EHAA, 87. zk.) eta, aldi berean, Balorazio 
Batzordeak eginiko proposamenak gogoan izanik, honako hau

EBAZTEN DUT:

1. artikulua.– Adierazitako aginduan finkatutako baldintzetakoren bat ez betetzeagatik I. 
eranskinean zehazten diren egitasmoak bazterrean uztea.

2. artikulua.– Adierazitako aginduan finkatutako baldintzak bete eta, aldi berean, 70 puntu edo 
gehiago dituzten egitasmoak diruz laguntzea (II. eranskina).

3. artikulua.– Adierazitako aginduan finkatutako baldintzak bete arren, 70 puntu baino gutxiago 
lortu dituzten egitasmoak diru-laguntzarik gabe uztea (III. eranskina).

4. artikulua.– Interesdunei ebazpen honen berri ematea.

5. artikulua.– Ebazpen hau Euskal Herriko Agintaritzaren Aldizkarian argitaratzea, herritar 
guztiak jakinaren gainean egon daitezen.

6. artikulua.– Laguntza-eskatzaileren bat ebazpenarekin ados ez badago eta errekurtsoa 
aurkeztu nahi badu, Kulturako sailburuari gora jotzeko errekurtsoa aurkeztu ahal izango dio, 
hilabeteko epean, ebazpena jakinarazi eta hurrengo egunetik hasita.

Vitoria-Gasteiz, 2011ko abenduaren 14a.

Hizkuntza Politikarako sailburuordea,
MARÍA LOURDES AUZMENDI AYERBE.

